
Minuti tal-Laqgħa Nru 439 li nżammet nhar it-Tnejn, 11 ta’ Mejju 2015 fis-7 ta’ 
filgħaxija fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 
  Paul Mizzi   Viċi Sindku 
  Raymond Azzopardi Kunsillier  

David Mizzi   Kunsillier 
  Frankie Attard  Kunsillier 

Alfred Stellini   Chairperson Kumitat Amministrattiv 
Sarah Xiberras  Ambaxxatur Lokali 

 
Marianne Sagona  Segretarju Eżekuttiv 

 
Prezenza tal-pubbliku:  Dr Joshua Grech, Albert Camilleri, Vince Xiberras, Daniel 
Galea.     
 

1. Talba:  Is-Sindku qal it-talba u ta bidu għal-laqgħa.   

 

2. Approvazzjoni tal-Minuti: Inqraw il-minuti u wara konsiderazzjoni ġew 

approvati u għalhekk iffirmati mis-Sindku u mis-Segretarju Eżekuttiv. 

 
3. Korrispondenza : 

3.1 Email minghand il-Perit William Lewis fejn qed jistaqsi meta ser 

jithallas ta’ l-interim invoice li hareg fuq xoghol ta’ Project 

Management ta’ Gnien il-Familja.  Is-Sindku qal li stieden lill-Avukat 

tal-Kunsill sabiex jaghtina parir fuq x’ser naghmlu.  Dan peress li l-

Kunsill mhuwiex kuntent bix-xoghol ta’ Project Management 

minhabba li l-kuntratturi qeghdin dejjem jistaqsu lis-Sindku dwar kif 

ghandhom jimxu dwar problem li jkollhom.  Is-Sindku qal li l-Kunsill 

mhux ser jerfa responsabbilta’ bhal din peress li r-responsabbilta’ hija 

tal-Project Manager li rari jkun fuq il-post waqt li jkunu ghaddejjin ix-

xogholijiet.  Dr Grech qal li ghandu jkun sar ix-xoghol kif suppost 

qabel ma jithallas u ssir referenza ghall-obbligazzjonijiet li ghandu 

mnizzlin fil-kuntratt.  Il-Kunsill ghalhekk iddecieda li ssir ittra minn Dr 

Grech lil Perit Lewis sabiex nigbdulu l-attenzjoni dwar in-nuqqasijiet 

kollha u sadanittant il-pagament jibqa’ pendenti. 

3.2 Email dwar seminar ghas-Sindki gewwa Brussels.  Is-Sindku ser 

jiccekkja s-Sindki l-ohra humiex sejrin l-ewwel. 

3.3 Ingabru xi kwotazzjonijiet ghal Air Condition ta’ 24,000BTU gewwa l-

ufficcju tal-Kunsill li kienu hekk: 

i. GDA – Eur910.00/Eur1390.00 

ii. Joseph Tabone – Eur1,000.00/Eur1,200.00 

iii. Distinct Homes – Eur1,550.00 

Peress li tal-GDA hija l-irhas, gie deciz li nordnaw tal-Eur910.00. 

3.4 Ittra ta’ no objection mill-Government Property Department ghal 

permess ta’ sub-lease tal-garaxxijiet tac-Centru Civiku. 

3.5 Ittra mill-Inginier Joseph Bajada li huwa nkarigat mill-kuntratt tal-Bulky 

Refuse tal-Gvern fejn qed jinfurma lilll-Kunsilli Lokali sabiex jahsbu 

ghal kuntratti godda peress li s-servizz tal-Gvern mhuwiex ser jibqa’ 

jinghata minhabba li ilu skadut u x-xogholijiet qed jithaddmu 

b’kuntratti antiki.  Gie diskuss li ghalissa nitkellmu ma’ Josef Pace 

biex naraw ikunx lest li jigbor il-fridges u l-cookers. 

 

4. Talenti+ 

 

Prezenti ghal din il-laqgha kien hemm ukoll is-Sur Albert Camilleri u s-Sur 

Vince Xiberras li jirrapprezentaw il-Kercem Ajax FC. Is-Sur Camilleri qed 

jitlob li Talenti+ 2015 terga’ ssir bil-kollaborazzjoni mal-Kunsill.  Is-Sindku 

staqsa jekk it-tfal humiex qed ikunu minn Ta’ Kercem.  Camilleri rrisponda li 

hemm minn Ta’ Kercem u anke minn barra r-rahal peress li jigu t-tfal li 

jattendu n-nursery Ta’ Kercem.  Camilleri zied jghid li din hija orgaizzata mill-

Kercem Ajax FC mal-Kunsill Lokali u mhux bil-kontra, u ghalhekk, jekk ikun 

hemm xi paroli minn xi nies li mhux qed ikun hemm wisa’ ghat-tfal Ta’ 

Kercem kollha, jitkellmu tal-Kercem Ajax u m’hemmx ghalfejn jirrispondi l-

Kunsill.  It-talba qed terga’ tkun ta’ €500 jew ftit aktar peress li l-ispejjez 

gholew u anke zdiedu t-tfal.  Is-Sinjuri Camilleri u Xiberras qalu li jekk ma 

jkollhomx finanzi bizzejjed jahsbuha li forsi jnaqqsu l-age group biex ma 

jkunx hemm numru daqs is-soltu minhabba problemi ta’ finanzi.  Il-Kunsill 

spjega li fi ftit mumenti ohra ser ikun hawn l-accountant sabiex ikun jista’ 

jaghti idea cara lill-Kunsill il-gdid tal-qaghda finanzjarja tal-Kunsill.  Minn 

hemmhekk il-Kunsill ikun jista’ jitkellem b’mod aktar car jekk ikunx jista’ 

jaghti l-kollaborazzjoni tieghu f’din l-attivita’. 

 

5. Festa 2015 

 

Is-Sindku qal li kellimna lill-Kappillan sabiex ninfurmawh li l-Kunsill jixtieq 

jitkellem mal-Kumitat tal-Festa dwar il-festa ta’ din is-sena.  Il-Kappillan qal li 

huma ser jiltaqghu din il-gimgha u ghalhekk ahjar jitkellmu bejniethom u 

mbaghad jitkellmu mal-Kunsill u ghalhekk gie deciz li jigu fil-laqgha li jmiss.  

Ic-Chairperson qal li huwa ta’ l-idea li jarmaw fi Triq Madre M Debrincat ghal 

taht il-Gifna.  Is-Sur David Mizzi ssuggerixxa li jsiru  taht il-gallarijiet tac-

Centru fejn fi Triq l-Av A Calleja ma jkun hemm hadd u nitfghuhom ‘l gew 

lejn Triq l-Indipendenza.  Gie deciz li nistennew lill-Kumitat tal-Festa iressaq 

il-proposti tieghu. 

 

6. Finanzi 

 

Is-Sur Daniel Galea, Accountant tal-Kunsill, kien prezenti ghal-laqgha ukoll 

fejn spjega l-budget ghas-sena 2015.  Spjega ukoll il-pjan ta’ kif se jsiru l-

pagamenti tat-toroq tal-PPP li ser jibdew jithallsu minn din is-sena.  Huwa 

tkellem fuq iz-zewg toroq l-ohra ukoll peress li ghadhom iridu jithallsu ukoll – 

dawn huma Triq il-Gamiem u Triq il-Horg.  Huwa qal li d-dejn li hemm huwa 

wiehed ikkontrollat izda l-Kunsill ghandu jzomm l-istess pass.   

 

7. Festival 2015 

 

Is-Sindku qal li ser inkunu qed nahdmu fuq attivita’ li ser tittella’ mill-Kunsill 

Lokali.  Huwa qal li din ser tkun sponsorjata kollha kemm hi u l-Kunsill mhux 

ser johrog fondi.  Kienet diga’ qed tigi diskussa d-data tat-13 ta’ Gunju izda 

jidher li hemm xi attivitajiet ohra f’Ghawdex.  Gie diskuss li jsir bhalma kien 

isir il-Kercemfest u jittella’ fi zmien il-festa.  Sar qbil li jsir Sotto-Kumitat 

sabiex jorganizza tajjeb din l-attivita’.  Is-Sindku qal li diga tkellem ma’ 

Horace Vella, Lisa Pace, u Joseph Grech, li kienu kandidati ghall-Kunsill 

Lokali u diga accettaw li jaghtu l-ghajnuna taghhom.  Giet diskussa d-data 

tas-7 ta’ Lulju izda din ser terga’ tigi diskussa aktar ‘l quddiem. 

 

8. Offerti ghal Servizzi 

 

Gie deciz li tohrog l-offerta ghal Servizz ta’ JCB u anke tas-servizz ghal 

xoghol ta’ patching.  Dwar l-offerta li kien hemm ezistenti tal-maintenance 

tal-playing field, din kienet skadiet f’Awwissu 2014 u l-Kunsill iddecieda li 

m’hemmx il-bzonn li terga’ tohrog peress li hemm haddiema tal-ETC u anke 

tal-Gvern li qed jahdmu f’din l-area. 

 

9. Manutenzjoni ta’ Gnien il-Familja 

 

Il-Kunsill iddiskuta li l-ahjar mod sabiex inzommu Gnien il-Familja fi stat 

tajjeb huwa li nippruvaw inrawwmu xi haddiema ta’ l-ETC u nixtru x-xital 

biss.  Sar qbil li jsir hekk.  Hawnhekk, is-Sur Raymond Azzopardi qal li ser 

japplika ghal aktar haddiema ta’ l-ETC. 

 

10.  Decizjoni fuq l-ghajnuna ta’ Talenti+ 

 

Il-Kunsill, wara li sema’ r-rapport ta’ l-Accountant wasal biex jiehu decizjoni 

dwar x’se jigri dwar l-ghajnuna li s-soltu tinghata ghal Talenti+.  Is-Sindku 

qal li huwa ma jistghax jerfa’ responsabbilta’ li jghabbi l-Kunsill b’aktar 

spejjez.  Il-Kunsilliera ma qablux bejniethom u ghalhekk intalab il-vot u r-

rizultat kien hekk: 

 

Favur li tinghata l-ghajnuna finanzjarja:   Paul Mizzi   

David Mizzi. 

Kontra li tinghata l-ghajnuna finanzjarja:   Mario Azzopardi  

Raymond Azzopardi 

Frankie Attard 

 

Ghalhekk, id-decizjoni hija li ma tinghatax ghajnuna. 

   

11. Materji Ohra: 

11.1 Is-Sindku semma l-harga ta’ Mejju.  Kulhadd qabel li nahdmu fuqha. 

11.2 Ic-Chairperson informal lill-Kunsill illi ltaqa’ ma’ certu Pierre Sansone 

li qallu li gej mill-familja Sansone li kellha Wied Sansun.  Huwa qallu li 

l-kappella li qeghda fi Triq Santa Katerina tal-Qabbieza hija l-ewwel 

Kappella f’Ghawdex u huwa ghandu d-dokumentazzjoni kollha.  Ic-

Chairperson talbu d-dokumentazzjoni li juri dan sabiex ikollna kollox 

bil-miktub.  Il-Kunsill irringrazzja lic-Chairperson ta’ din l-informazzjoni 

u ser nippruvaw nitkellmu ma’ din il-persuna forsi nkunu nistghu 

napplikaw ghal xi fondi sabiex nirrangawhom 

11.3 Is-Sur Paul Mizzi irrapporta li hemm tappiera tad-drenagg li ser 

tisfronda quddiem is-sorijiet. 

11.4 Is-Sindku talab li jsiru double yellow lines fi Triq Gojjin kantuniera ma’ 

Triq Wenzu Mintoff u Pjazza Orvieto.  Hadd ma sab oggezzjoni. 

11.5 Ic-Chairperson talab li ssir Give way fi Triq Santa Lucija ghal Triq Bir 

Rix.  Hadd ma sab oggezzjoni. 

11.6 Is-Sindku talab li ssir il-bankina ta’ Guzi Grech fi Triq San Girgor u din 

giet approvata. 

11.7 Is-Sur Raymond Azzopardi qal li l-bus stop ta’ Triq Bir Rix qeghda 

tiftah ezatt quddiem l-entratura ta’ residenza u ghalhekk tajjeb li 

titmexxa ‘l fuq jew ‘l isfel.  Ser issir it-talba. 

 

12.  Approvazzjoni tal-pagamenti 

Gew approvati il-pagamenti li kien hemm pendenti.  
  
Il-laqgha spiccat fit-8pm u giet aggornata ghad-19 ta’ Mejju 2015 fil-5pm. 


